FRAMKVÆMDASTJÓRN UM VATNSVERNDARSVÆÐI HÖFUÐBORGARSVÆÐISINS


Fundargerð
Ár 2009, 5. júní kl. 10:30 var haldinn 79. fundur Framkvæmdastjórnar um vatnsvernd á höfuðborgarsvæðinu í fundarsal  Lykkja, 3. hæð að Borgartúni 12-14. Fundarmenn Árný Sigurðardóttir, Guðmundur H. Einarsson, Þorsteinn Narfason og Kristín Lóa Ólafsdóttir sem ritaði fundargerð. 
Dagskrá:

1. Suðvesturlínur, Styrking raforkuflutningskerfis á Suðvesturlandi, beiðni um umsögn. 
Lagt fram bréf Skipulagsstofnunar til Umhverfis- og samgöngusviðs Reykjavíkurborgar dags. 18. maí 2009 sem sent hefur verið Umhverfis- og samgöngusviði Reykjavíkur til umsagnar skv. gr. 10 laga nr. 106/2006, þar sem óskað er umsagnar um mat á umhverfisáhrifum ofannefndrar framkvæmdar. Jafnframt lögð fram frummatsskýrsla sem unnin er af Eflu verkfræðistofu, dags. 6. maí 2009 ásamt fylgigögnum. Einnig er lagt fram bréf Skipulagsstofnunar dags. 20. maí 2009-leiðréttingarbréf.  Eftirfarandi er umsögn Framkvæmdastjórnarinnar:
“Framkvæmdastjórn um vatnsvernd á höfuðborgarsvæðinu  hefur farið yfir framlögð gögn.  Um er að ræða styrkingu raforkuflutningskerfis á Suðvesturlandi en stór hluti fyrirhugaðs línukerfis mun liggja í gegnum vatnverndarsvæði höfðuborgarsvæðisins. 
Framkvæmdastjórn leggst ekki gegn fyrirhugaðri framkvæmd en er ósammála þeirri skoðun skýrsluhöfunda í frummatsskýrslunni að framkvæmdin hafi óveruleg eða engin áhrif á vatnsból þegar tekið hefur verið tilliti til öryggiskrafna og mótvægisaðgerða. Framkvæmdastjórnin telur þvert á móti að fyrirhuguð framkvæmd geti sett framkvæmd vatnsverndar í uppnám, einkum inni á grann- og brunnsvæði í námunda við og með aðrennsli að vatnsbólunum. Ófyrirséð mengunaróhöpp í þessari nálægð gætu mengað vatnsból. Framkvæmdir og rask sem fylgja uppbyggingu og síðar þjónusta við þessar háspennulínur svo nærri vatnsbólum skapar óhjákvæmilega hættu fyrir öryggi vatnsöflunar.  

Framkvæmdastjórnin telur mikilvægt að Skipulagsstofnun árétti í áliti sínu að ábyrgð á framkvæmdinni sé hjá Landsneti. Jafnframt telur Framkvæmdastjórnin mikilvægt að framkvæmdir á grann- og brunnsvæðum fari ekki fram á tímabilinu frá byrjun nóvember til loka mars og að fullt samráð verði haft við heilbrigðiseftirlitssvæðin  við framkvæmdir inni á grann- og brunnsvæðum.
Framkvæmdastjórnin minnir á að útgáfa starfsleyfa vegna framkvæmdanna er hjá heilbrigðiseftirlitum viðkomandi svæða.” 

